
SERVÌTZIOS PRO SOS TZITADINOS 
 

In custa setzione podides agatare sos 
servìtzios chi sas amministratziones de sos 
comunes ponent a disponimentu de sos 
tzitadinos. Gràtzias a custos servìtzios sa 
zente podet preguntare tzertificados e 

àteros documentos, bìere pràticas o pagare 
sas tassas. 

 
 

 
 
 
 
 
 
 

 
 
Càmbiu de residèntzia 
 

 
 
Custu servìtziu permitit de fàghere online 
una denùntzia de càmbiu de residèntzia 
sèmplitze (si su càmbiu est a intro de su 
matessi comune) o de immigratzione cun 
provenièntzia dae un’àteru comune 
(movimentu APR) pro sa persona chi 
faghet domanda o pro sos cumponentes de 
sa famìllia sua.  
Sa denùntzia presentada online benit 
cunsiderada comente prenotatzione pro  
s’isportellu; una borta mandada, benit 
retzida dae su servìtziu anàgrafe de su 
comune, semper chi custu fatzat parte de su 
portale Comunas. 
Fata sa prenotatzione, s’utente at a retzire 
unu messàgiu o at a èssere tzerriadu dae 
s’amministratzione pro pòdere andare a in 
antis cun sa pràtica in s’isportellu. 
Su comune, agabada sa pràtica e sos 
atzertamentos de su càmbiu de residèntzia, 
at a fàghere ischire de su càmbiu finas a 
s’Ufìtziu tzentrale operativu de sa 

http://www.comunenughedusv.it/
http://www.comunenughedusv.it/


Diretzione Zenerale de sa Motorizatzione 
Tzivile chi at a mandare a s’utente sos 
tagliandos adesivos in ue est inditada sa 
residèntzia noa. Custos nche devent èssere 
apitzigados a sa patente e a sa carta de 
tzirculatzione. Sa motorizatzione at a 
fàghere ischire de su càmbiu de residèntzia a 
su P.R.A. chi providit de ufìtziu a agiornare 
sos archìvios suos. 
Cun su càmbiu de residèntzia fatu de 
ufìtziu, in su tzertificadu de propriedade o 
in su fozu cumplementare b’at a èssere galu 
s’indiritzu betzu. Custu non cheret nàrrere 
chi su documentu non siat bàlidu 
 

 
 
 
 
 
 
 
 
 
 
 

Ischeda informativa 
Su càmbiu de residèntzia si podet fàghere a 
intro de su matessi comune o dae unu 
comune a s’àteru.  

Su càmbiu de domitzìliu ddu podet 
decrarare finas unu cumponente de sa 
famìlia, bastat chi tenzat 18 annos: devet 
andare a s’ufìtziu anàgrafe de su comune 
cun unu documentu de identidade chi non 
siat iscadidu. Sas decraratziones pro sos 
minores devent èssere fatas dae chie tenet sa 
podestade o sa tutela. 
Chie faghet sa decraratzione devet 
connòschere sos datos anagràficos de totus 
sos cumponentes de sa famìllia sua.  
Si non si tratat de una famìllia noa ma, chie 
decrarat devet andare a bìvere in una 
famìllia chi esistiat zai, devet andare a 
fàghere sa decraratzione paris a 
“s’intestatàriu ischeda” de cussa famìllia.  
Sa pràtica devet èssere leada in manos intro 
de 20 dies dae cando s’est cambiada domo. 
Sa protzedura online podet èssere 
cunsiderada una prenotatzione ebbia, fata 
pro pòdere andare a su servìtziu 
demogràficu zai cun apuntamentu e sena 
dèvere fàghere sa fila in s’isportellu pro 
fàghere totus sas operatziones. 
Un’àteru benefìtziu est chi, belle semper, 
cando s’incumentzat una pràtica, su 
tzitadinu devet retirare e cumpilare a manu 
totus sos mòdulos chi si podent agatare in 
sos ufìtzios anàgrafe de su comune. 
Si sa prenotatzione fata online est andada 
bene, imbetzes, totus sos datos decrarados 

dae su tzitadinu  pro mèdiu de custu 
servìtziu permitint a su servìtziu anàgrafe de 
su comune de aprontare totu sa 
documentazione; tando, cando su tzitadinu 
andat a comune est zai totu prontu; devet 
pònnere sa firma ebbia. 
 
Documentatzione chi si devet presentare 
Sos tzitadinos chi faghent su càmbiu de 
residèntzia dae un’àteru Comune o dae 
èstero, devent andare a s’ufìtziu anàgrafe 
cun unu documentu de identidade chi non 
siat iscadidu e cun sos datos de sa patente e 
sos nùmeros de targa de sos mezos chi 
tenent (màchinas, motos, rimòrchios), pro 
onni cumponente de sa famìllia chi movet 
ca, cun su càmbiu de residèntzia, benit fata 
finas sa denùntzia de trasferimentu de 
indiritzu pro sa patente e sa carta de 
tzirculatzione de sos mezos de totus sos 
cumponentes de sa famìllia.  
Sos chi non sunt italianos, in prus a sos 
documentos inditados in subra, devent 
presentare finas su permissu de residèntzia 
chi non siat iscadidu (si est su primu, devet 

èssere bàlidu 
pro prus de 
ses meses) 
pro totus sos 
chi s’iscrient. 
 



Cambiamentu de sos documentos de guida 
e tzirculatzione de sos mezos 
 
Cunforma a su D.P.R. 575/94, dae su 1° de 
santuaine de su 1995, b’at una protzedura 
noa chi permitit a sos tzitadinos 
s’agiornamentu de sa patente in totus sos 
ufìtzios anàgrafe, deretu comente faghent 
su càmbiu de residèntzia 
A pustis, dae su 1° de martzu de su 1996, 
cunforma a sos artìculos 147 e 150 de su 
D.P.R. de su 16 de cabudanni de su matessi 
annu, est intrada un’àtera protzedura noa 
chi permitit a sos tzitadinos de pòdere 
agiornare in totus sos ufìtzios anàgrafe, non 
solu sa patente ma finas sa carta de 
tzirculatzione. 
Tando, cun custa protzedura noa, su 
tzitadinu at a dèvere cumpilare unu 
modellu pro onni cumponente de sa 
famìllia chi tenent sa patente o unu mezu a 
nùmene suo in ue devent èssere inditados 
sos datos de sa patente (categoria, carrela, 
data de emissione e Autoridade chi at fatu 
su documentu) e finas sas targas de totus 
sos mezos, rimòrchios, motos e motoretas 
de propiedade. 
Sa parte de custu modellu chi si nch’istacat, 
firmada e timbrada dae s’impiegadu de 
s’anàgrafe comunale, benit intregada a 
s’interessadu chi dda devet costoire paris a sa 

patente (pro provare chi at fatu su càmbiu 
de residèntzia o domo). 
Custu paperi at a èssere cunsideratu bàlidu 
dae sa zustìtzia chi faghet controllos in sas 
istradas e at a pòdere èssere impreadu dae su 
tzitadinu in su 
fratempus chi 
dd’arribat pro 
posta, dae sa 
diretzione generale 
de sa 
motorizatzione tzivile, su tagliandu o sos 
tagliandos de cumbàlida de nche pònnere in 
sa patente e/o in sa carta de tzirculatzione 
(dependet si devet agiornare sa patente 
ebbia o nono). 

